
Talba

MINUTI

Il-Minuti tal-Laqgħat Nri. 65 u 66 ġew konfermati.

KORRISPONDENZA

  THE CHAIRMAN (Onor. Leo Brincat):  Nitlob lis-segretarja sabiex taqra l-korrispondenza li rċevejna mill-aħħar laqgħa.

  L-ISKRIVANA TAL-KUMITAT:  

24th July 2001

Hon. Leo Brincat, MP

Chairman

Public Accounts Committee

Performance Audit – Countryside Section (Environment Protection Department)

The enclosed Report is being presented to the Speaker of the House of Representatives, in terms of sub-paragraph 8(a)(ii) of the First Schedule of the Auditor General and National Audit Office Act 1997, to be laid on the table of the House in accordance with sub-paragraph 8(b) of the said Act.

This audit focused on the rubble wall building and cleaning functions performed by the Countryside Section, which pertained to the Environment Protection Department.  It was envisaged that these functions would lead to a cleancer environment in the countryside,  enables restoration of the man-made environment and facilitates public access to the countryside and recreational areas.

This audit identified issues which impinged on value for money considerations.  The absence of an adequate management set-up tended to diminish the productivity of jobs performed by the Countryside Section in 1999 and 2000.  Low productivity prevailed despite staff incentives to increase output.  In addition, the absence of an approach to project management diminished internal controls and accountability.

The main recommendations of the report relate to the establishing of an adequate management structure.  Productivity benchmarks also need to be establised, monitored and controlled by Management.

Joseph G. Galea

Auditor General

Il-Kumitat irċeva wkoll ittra oħra mingħand il-Gvernatur tal-Bank Ċentrali li tgħid hekk:

25 ta’ Lulju 2001

L-Onorevoli Leo Brincat MP

Chairman tal-Kumitat dwar il-Kontijiet Pubbliċi

Kamra tar-Rappreżentanti

Il-Palazz 

Il-Belt

Sur Chairman

Qiegħed niktiblek biex intenni l-istedina li għamilt lilek u lill-membri tal-Kumitat dwar il-Kontijiet Pubbliċi sabiex f’xi okkażjoni fil-ġejjieni tiġu l-Bank Ċentrali fejn ikollkom l-opporunita` li tiksbu aktar tagħrif dwar ix-xogħol li jagħmel il-Bank u wkoll issiru tafu lin-nies li jagħmluh.  Inħoss li waqt li l-Bank Ċentrali se jsir indipendenti għal kollox – ħaġa li se tiġi kkonfermata permezz ta’ l-emendi fil-liġi li se jiġu mressqa fil-Parlament dalwaqt – hemm bżonn li l-Bank isir aktar trasparenti u jagħti kont regolarment ta’ għemilu.  Kuntatti regolari bejn il-Bank u r-rappreżentanti tal-poplu huma konsistenti ma’ dan il-ħsieb.  

Għalhekk inħalli f’idejk tagħżel żmien meta l-Kumitat tiegħek ikun jista’ jiġi l-Bank sabiex inkomplu d-djalogu li nbeda fl-okkażjoni tal-laqgħa riċenti tal-Kumitat tal-Kontijiet Pubbliċi.

Inselli għalik

Michael C Bonello

  THE CHAIRMAN:  Sempliċement għall-informazzjoni tal-Kumitat irrid ngħid li aħna lqajna l-istedina li ġentilment saret mill-gvernatur.  It-thinking kien li once li nkunu għalaqna dan id-dibattitu nsibu data konvenjenti għall-gvernatur u għall-Membri l-oħra tal-Kumitat biex inkunu nistgħu nilqgħu l-istedina ġentili li saritilna.

  Xtaqt nirriferi wkoll għall-aħħar laqgħa fejn konna qbilna li l-Awditur jingħata terms of reference dwar dak li ġie maqbul fuqu fil-minuti li kellu bħala punt tat-tluq tiegħu r-rapport li kien hemm dwar l-akwakultura.  Jien personalment ma nħossx li d-dettall ta’ dawn it-terms of reference għandhom jiġu diskussi hawnhekk u r-raġuni sempliċement hija li ma naħsibx li aħna bħala kumitat nistgħu nitfgħu oneru fuq l-Awditur li forsi fil-fehma tagħna jkun fattibbli imbagħad fuq livell prattiku min-naħa tiegħu forsi ma jkunx.  Għalhekk, f’dan  l-istadju, iktar milli niftaħ diskussjoni fuq dawn it-terms of reference - għalkemm jekk hemm xi kummenti nismagħhom bil-qalb kollha - nixtieq sempliċement nissuġġerixxi biex min mill-Membri tal-Kumitat għadu ma tanix ir-reazzjoni tiegħu jikkuntattjana through the secretary tal-Kumitat biex inkunu nistgħu nkomplu b’kuntatti informali ma’ l-Awditur sabiex insibu formula li tkun aċċettabbli kemm għalih fuq livell prattiku u anke għal dan il-Kumitat.  Hawn kummenti?

  ONOR. GEORGE HYZLER (Segretarju Parlamentari):  Naqblu.

  THE CHAIRMAN:  Mela ngħaddi issa biex nistieden fuq il-mejda magħna lill-Awditur Ġenerali.

Is-Sur Joseph G. Galea ħa postu madwar il-mejda.

RAPPORTI ANNWALI TAL-BANK ĊENTRALI GĦAS-SNIN 1999 U 2000

  THE CHAIRMAN:  L-item li għandna għad-diskussjoni huwa l-kontinwazzjoni tad-diskussjoni tar-rapporti annwali tal-Bank Ċentrali għas-snin 1999 u 2000 u nistieden fuq il-mejda magħna lill-Gvernatur tal-Bank Ċentrali u lil xi uffiċjali li jħoss li għandhom jakkumpanjawh.

Is-Sur Michael C. Bonello, is-Sur David Pullicino u s-Sur Alfred Demarco ħadu posthom madwar il-mejda.

  THE CHAIRMAN:  Forsi nista’ nagħti bidu għal din id-diskussjoni jiena stess billi nagħmel tliet mistoqsijiet li kollha huma relatati ma’ suġġett speċifiku; il-kwestjoni tar-rati ta’ l-interessi.  L-ewwelnett xtaqt nistaqsi lill-Gvernatur  jekk it-tnaqqis fir-rati ta’ l-imgħax li kien hemm ftit ġimgħat ilu kienx rifless b’xi mod jew ieħor fl-andament tas-suq lokali tat-treasury bills.  Xtaqt nistaqsih ukoll x’kien l-eżitu f’dawn l-aħħar ġimgħat ipparagunat ma’ xhur imgħoddija tal-premiums fuq ir-rati tal-lira Maltija, jekk it-terrimot finanzjarju li rriżulta fis-swieq internazzjonali b’riżultat ta’ l-atti terroristiċI li seħħew fl-Istati Uniti humiex mistennija li jkollhom effett fuq l-interest rate policy tal-bank, u fl-aħħar nett jekk meta l-Bank Ċentrali ġie biex jiddeċiedi fuq ir-rates of interest kienx hemm kunsens unanimu fi ħdan il-monetary policy council u jekk hemmx il-ħsieb li dan il-kunsill forsi jibda jimxi fil-passi kif qed jimxu banek ċentrali oħrajn, bħall-Bank of England, li jippubblikaw anke l-votazzjoni li jkunu ħadu l-membri tal-kunsill meta jagħmlu d-deliberazzjonijiet tagħhom.

  IS-SUR MICHAEL C. BONELLO (Gvernatur tal-Bank Ċentrali):  Għal dak li huwa l-impatt tat-tnaqqis fir-rata ta’ l-imgħax wieħed l-ewwelnett irid jifhem eżattament x’inhi l-kapaċita` ta’ bank  ċentrali fis-sitwazzjoni tagħna li jinfluwixxi fuq ir-rati ta’ l-imgħax b’mod ġenerali.

  Il-Bank Ċentrali għandu poter li jbiddel ir-rati ta’ l-imgħax li bihom hu jislef lill-banek li huma l-klijenti prinċipali tiegħu u allura meta dan naqqas is-central intervention rate tiegħu minn 4.75% għal 4.5% immedjament bħala konsegwenza diretta ta’ dan, ir-rata li biha hu jislef lill-banek, naqset ukoll.  Hemm diversi tipi ta’ rati ta’ imgħax; hemm ir-rata li biha jislef lill-banek dik li hija l-istandby loan facility li allura niżlet minn 5.3% għal 5.05%, hemm l-overnight deposit facility għall-banek li jqiegħdu l-flus magħna li minn 1.8% niżlet għal 1.55%, imbagħad hemm l-intervention rate proprja.  

  Aħna nakkomodaw lill-banek billi nieħdu flus żejda li jkollhom jew nissupplixxu l-flus lilhom meta jkollhom nuqqas billi jsir irkant u allura hemmhekk ir-rata tista’ tvarja pero` tvarja biss b’ħames basis points ‘l hawn u ‘l hinn mis-central intervention rate.  Dan huwa rkant li jsir kull ġimgħa u jekk ikun hemm nuqqas ta’ flus fis-sistema aħna nirkantaw il-flus għal sebat ijiem jew anke għal 14-il ġurnata xi kultant, u jekk il-banek ikollhom flus żejda jqiegħeduhom magħna u hemmhekk naturalment nagħtuhom minn 4.45% to 4.5% skond kif huma jibbiddjaw magħna.  Jiġifieri dawk huma rati li aħna ninfluwenzaw direttament u fil-fatt it-tnaqqis fis-central intervention rate ġie rifelss appuntu f’dawn ir-rati.  

  Pero` l-azzjoni tal-Bank Ċentrali ‘il hinn minn dawk ir-rati hija pjuttost limitata; meta aħna nbaxxu r-rata nkunu qed ngħidu li aħna jidhrilna li s-sitwazzjoni u l-kondizzjonijiet ekonomiċI fil-pajjiż jirrikjedu rata ta’ imgħax aktar baxxa.  Jekk is-suq jirrispondix jew jeħux dak il-messaġġ jiddependi fuq il-kondizzjonijiet partikolari tas-suq tagħna li huwa suq żgħir fejn fih m’hemmx ħafna operaturi u allura t-transmission mechanism mhux neċessarjament jaħdem tajjeb bħalma jaħdem fis-swieq kbar barra minn Malta.  

  Wara li għedna dan irrid ngħid li fl-interbank market, jiġifieri s-suq ta’ bejniethom, eventwalment kien hemm rifless dan it-tnaqqis fir-rati ta’ l-imgħax tagħna u kemm fis-seven day rate  kif ukoll fl-interbank overnight rate kien hemm tnaqqis ta’ bejn 22 u 26 basis points.  Jiġifieri t-tnaqqis tagħna ġie piu` o meno rifless hemmhekk.  Imbagħad naturalment kien hemm ir-reazzjoni tal-banek. Il-banek stess, ladarba qed jieħdu l-flus bi ftit irħas mingħandna, ħadu s-sinjal u baxxew dik li tissejjaħ il-base rate tagħhom bi 25 basis points.  Għalhekk ir-rata fuq is-self eżistenti kif ukoll fuq self ġdid naqset b’dak l-ammont - rajna dan l-aħħar kemm tbaxxew ir-rati speċjalment fuq self fuq proprjeta` - u naturalment  baxxew ukoll ir-rati tagħhom fuq id-depożiti pero` fuq depożiti ġodda biss.  U għalhekk hemmhekk rajna wkoll l-effett ta’ l-azzjoni tal-Bank Ċentrali tinħass fuq ir-rati tal-banek.  

  L-aħħar rata li setgħet tiġi nfluwenzata għaliex hija short term - aħna r-rati li huma long term bil-mod il-mod inkunu żgur li jirriflettu dak li jkun ġara ftit tal-ġimgħat qabel - huwa t-treasury bill market.  Kif rajna, fit-treasury bill market kulma ġara kien li l-average rate niżlet minn 4.91% għal 4.85% jiġifieri b’6 basis points ikkomparata mal-25 basis points li naqqasna aħna, u fuq it-three month treasury bill niżlet minn 5.09% għal 5.08%.  Jiġifieri jekk wieħed jikkalkola u jara l-effett fuq il-finanzi tal-gvern ta’ din il-miżura sa l-aħħar ta’ din is-sena jsib li b’hekk il-gvern jiġi jiffranka Lm17,000 u jekk din ir-rata tippersisti fuq il-volum kollu tat-treasury bills li hemm sa l-aħħar tas-sena li ġejja, il-gvern ikun iffranka Lm93,000.  Jiġifieri jekk inħarsu lejn l-impatt fuq ix-short term rate ġo Malta ta’ l-azzjoni tal-Bank Ċentrali naraw li l-iktar li nħasset kien fl-interbank market u fost il-banek u allura ibbenefikat l-ekonomija, min jissellef u ċ-ċittadin in ġenerali.  L-inqas wieħed li bbenefika kien il-gvern. Issa ngħaddi għat-tieni mistoqsija li kienet dwar il-premiums.  

  Hawnhekk irrid nispjega forsi ftit fit-tul dwar kif taħdem il-politika monetarja ġo Malta. Taħt qualsiasi exchange rate regime li jkollok, id-deċiżjoni ta’ politika monetarja tiġi nfluwenzata minn numru ta’ konsiderazzjonijiet differenti għalkemm naturalment mhux kollha tagħtihom l-istess weight għaliex inti jkollok il-prioritajiet tiegħek, imma jkun hemm konsiderazzjonijiet varji imbagħad wieħed jagħraf jiżen ir-riskji fejn qegħdin u fl-aħħar tittieħed id-deċiżjoni.  Fil-każ ta’ Malta, li għandna rata tal-kambju fissa u l-objettiv prinċipali tal-politika monetarja tagħna hija l-istabbilta` tal-prezzijiet, nippruvaw nilħqu dan l-għan billi norbtu l-valur tal-lira Maltija mal-valur tal-muniti ta’ pajjiżi li jsegwu politika ta’ inflazzjoni baxxa.  Dak huwa mod li tiggarantixxi li timporta mill-inqas inflazzjoni li tista’.  Aħna ekonomija miftuħa ħafna, rridu nixtru kulma għandna bżonn minn barra u għahekk tajjeb li norbtu mal-valur tal-munita ta’ pajjiżi li jsegwu politika ta’ inflazzjoni baxxa.  Aħna marbutin mal-Euro, ma’ l-isterlina u mad-dollaru Amerikan li kollha huma pajjiżi li għandhom record ta’ inflazzjoni baxxa f’dawn l-aħħar 20 sena u inti trid tiddefendi dik ir-rata - m’hijiex xi ħaġa garatita li jkollok rata fissa dejjem - billi jkollok ir-riżervi.  Mela f’sitwazzjoni bħal tagħna l-indikatur ewlieni huwa l-livell ta’ riżervi li jkollu l-pajjiż.  

  Barra minn hekk trid tikkonsidra wkoll li aħna qegħdin nilliberalizzaw il-kont kapitali.  Dan ifisser li l-exchange controls li kbira u għexna bihom, illum qed isiru affarijiet tal-passat.  Illum hawn il-moviment liberu tal-kapital u iktar ma jgħaddi ż-żmien, biex inti tkun tista’ tiddefenti r-rata tal-kambju tiegħek irid ikollok stock ta’ riżervi għaliex in-nies jistgħu jibagħtu l-kapital tagħhom barra; jekk ir-rata ta’ l-imgħax tiegħek ma tkunx mill-inqas ta’ l-istess livell mar-rata ta’ l-imgħax tal-pajjiżi l-oħra n-nies ikun jaqblilhom jinvestu barra u allura r-riżervi tiegħek jinżlu u ma tkunx tista’ tiġġustifika r-rata tal-kambju li jkollok at a given moment in time.  

  Jiġifieri mhux biżżejjed li jkollok ir-rati ta’ l-imgħax fl-istess livell, pero` peress li aħna pajjiż żgħir b’ekonomija vulnerabbli jrid ikollna rati ta’ imgħax daqsxejn iktar għoljin minn dawk ta’ pajjiż akbar u iktar awto-suffiċjenti minna.  F’għajnejn l-investitur hemm perċezzjoni li jekk se jinvesti fil-lira Maltija għandu riskju iktar milli jekk jinvesti per eżempju fid-dollaru Amerikan, ħlief f’każijiet bħalma ġraw il-ġimgħa l-oħra, u normalment huwa jippretendi return tant iktar għoli fuq il-lira Maltija milli jkollu fuq munita iktar b’saħħitha.  Mela aħna għandna dak ir-risk premium  li bejn wieħed u ieħor aħna nikkalkolaw  - u mhux aħna biss imma anke esperti minn barra - li fi żmenijiet normali - għaliex jista’ jinbidel minn ġurnata għal oħra - ikun ta’ madwar 75 basis points.  

  Minn Marzu ta’ din is-sena ‘l hawn il-premium fuq il-lira Maltija beda jikber.  Meta wasalna fl-aħħar ta’ Awissu l-premium kien infetaħ u kien qiegħed 93 basis points.  Dik kienet waħda mill-konsiderazzjonijiet li kellna aħna u li minħabba fiha ħassejna li stajna nbaxxu r-rati tagħna biex noqorbu iktar lejn ir-rati tal-pajjiżi l-oħra mingħajr ma npoġġu fil-periklu r-riżervi tagħna.  L-aħħar darba li ġejt quddiem dan il-Kumitat kont għedt li mill-aħħar tas-sena konna diġa` rkuprajna biċċa sew minn dawk ir-riżervi li konna tlifna s-sena l-oħra; minn Lm644 miljun f’Diċembru kienu telgħu għal Lm674 miljun jiġifieri rkuprajna Lm30 miljun sa l-aħħar ta’ Lulju.  Meta wasalna fil-kunsill tal-politika monetarja fl-aħħar ta’ Awissu dawn kienu telgħu għal Lm688 miljun, jiġifieri by that point konna rkuprajna Lm44 miljun.  Mela l-fatt li r-riżervi kienu stabilizzaw - għaliex aħna konna għedna li hemm bżonn jistabilizzaw u anke ta’ l-IMF qablu magħna dwar dan - u baqgħu jissaħħu kien ifisser li dak li hu fundamentali tagħna kien milħuq.  Imbagħad naturalment trid tħares lejn il-fatturi l-oħra u tiżinhom.  

  Irridu niftaku li kellna l-ekonomija globali qed tiddgħajjef u Malta, bħall-pajjiżi l-oħra kollha, kienet qed tħoss l-effett tar-riċessjoni, il-previżjonijiet minn ġimgħa għal ġimgħa ta’ x’se jiġri fl-ekonomija tad-dinja qabel il-ġimgħa l-oħra kienu qed jeħżienu u l-estimates ta’ kemm se tikber l-ekonomija globali kienu dejjem qed jitbaxxew.  Jiġifieri ma kienx hemm pressjoni fuq id-domanda interna, l-inflazzjoni importata kienet x’aktarx se tkompli tikkalma minn barra - kif fil-fatt qed naraw il-previżjonijiet ta’ dawn l-aħħar ġranet jindikaw li hekk hu - l-inflazzjoni ġenerata domestikament ukoll kien hemm xi fatturi speċjali bħal affarijiet ta’ l-ikel u raġunijiet oħra li kienu bdew jimbuttawha ‘l fuq - pero` hemmhekk aħna ma nippretendux li jkun hemm domestic generated inflationary pressures minħabba domanda qawwija għaliex id-domanda m’hijiex daqshekk qawwija bħalissa - u allura l-kunsill ħass li ċ-ċirkostanzi tal-mument kienu jippermettu li jkun għaqli li nbaxxu xi ftit ir-rati ta’ l-imgħax tagħna mingħajr ma nipperikolaw bl-ebda mod kemm ir-riżervi, kemm ir-rata tal-kambju u fl-istess ħin ma nippenalizzawx bla bżonn l-ekonomija lokali.  Naturalment meta jorħos il-prezz ta’ xi ħaġa kulħadd jieħu gost u r-rati ta’ l-imgħax huma l-prezz tal-flus u allura meta jonqsu jkun ta’ benefiċċju u ta’ utilita` għal kulħadd.

  Mela allura aħna konna naqqasna r-rata by 25 basis points anke għaliex konna qed nantiċipaw further cuts in interest rates barra minn Malta.  Fil-fatt dawn kienu diġa` qegħdin built into the market rates u fil-fatt illum iż-żmien tana raġun għaliex il-premium reġa` infetaħ u issa qiegħed 150 basis points on the short term jiġifieri r-rata ta’ l-imgħax ġo Malta llum hija attraenti ħafna għall-investitur Malti.  Di piu`, bl-inċertezza li hemm bħalissa fis-swieq barra minn Malta ċertament m’huwiex żmien li l-investitur Malti jaħseb li jinvesti flusu barra.  Mela allura l-kunsill ħass li l-kondizzjonijiet kollha kienu preżenti biex hu mingħajr ma bl-ebda mod jipperikola l-ekonomija tal-pajjiż ibaxxi xi ftit ir-rata ta’ l-imgħax.  Issa ħalli ngħaddi għad-domanda dwar l-impatt fuq ir-rata ta’ l-imgħax minħabba dak li ġara l-ġimgħa l-oħra u f’dawn l-aħħar ġranet.  

  Ta’ min wieħed jgħid li l-banek ċentrali kollha ħadu azzjoni immedjata biex jippumpjaw likwidita` fl-ekonomiji l-kbar kollha u baxxew ir-rati ta’ l-imgħax b’0.5% fl-Ewropa u fl-Amerika, filwaqt li fl-Ingilterra baxxewhom bi 25 basis points u dak ikkontribwixxa għall-fatt li l-premium tagħna reġa’ twessa’.  Issa dan jiddependi minn dak li se jiġri fid-domanda esterna.  Qed isiru ħafna previżjonijiet pero` huwa diffiċli ħafna li wieħed jgħid eżattament kif se tiġi effettwata l-ekonomija ta’ Malta b’domanda għall-esportazzjoni tagħna u għat-turiżmu f’Malta.  Hemm fatturi negattivi, pero` diġa` għandna indikazzjonijiet  ta’ ċerti fatturi li jistgħu jkunu pożittivi fil-każ tagħna li aħna pajjiż żgħir ħafna.  Dan jiġri dejjem, li aħna sfortunatament ġieli nbatu mill-gwaj ta’ ħaddieħor, pero` anke objettivament għal kif se tiġi nfluwenzata d-domanda, id-domanda għal ċerti affarijiet se tonqos.  Rajna kif qed jipprevedu li l-linji ta’ l-ajru se jbatu u diġa` qed ikeċċu n-nies.  Ċerti prodotti mhux se jibqgħu jinbiegħu daqs qabel, pero` imbagħad hemm ukoll il-fatt li jekk Allaħares qatt ikun hemm il-ġlied il-gwerra ddawwar ir-rota ta’ l-ekonomija għaliex isir aktar infiq u konsum.  Anke l-pjanijiet li hemm biex jiġu armati aktar l-airports tad-dinja b’makkinarju soffistikat ifisser aktar infiq.  Dan huwa kollu makkinarju elettroniku u kollu juża l-microchips u għalhekk forsi jkun hemm nuqqas minn naħa u gwadann minn naħa oħra.  

  Dan kollu juri li għadna m’aħniex f’pożizzjoni li naraw kif l-ekonomija ta’ Malta se tiġi effettwata, pero` kif inhuma l-affarijiet illum u minn dak li wrejtkom hawnhekk jien dwar kif infetaħ il-premium u bl-istess loġika u rationale li aħna wżajna fil-passat, speċjalment jekk hemm theddida għal-livell ta’ l-attivita` ekonomika tal-pajjiż, il-Bank Ċentrali ċertament jikkonsidra jekk ikunx hemm lok li jkompli jiffaċilita t-tkattir tal-likwidita` fl-ekonomija permezz tal-politika monetarja.  Naħseb li sal-lum dak huwa li nistgħu ngħidu, pero` obbjettivament il-kriterji kollha huma preżenti biex ikun hemm iktar ċaqliq fid-direzzjoni ta’ monetary easing.  Il-kondizzjonijiet jindikaw li jista’ jsir b’xi mod jew ieħor xi rilaxxament iktar tas-sitwazzjoni tal-kondizzjonijiet monetarji fil-pajjiż, pero` naturalment din m’hijiex xi ħaġa li nista’ ngħidha jien imma rridu nistudjaw il-figuri kollha meta jasal iż-żmien– jekk ikolli opportunita` nispjegalkom anke kif jaħdem il-proċess - imbagħad il-kunsill jiddeċiedi x’jista’ jagħmel.

  Rigward l-aħħar kwestjoni, il-kunsill tal-politika monetarja ddibatta kemm-il darba dwar x’għandha tkun il-politika tiegħu fuq it-trasparenza u s’issa ħass li l-ewwelnett irridu nifhmu li dan il-proċess għadu xi ħaġa ġdida għal Malta, għadu qed jevolvi u l-kwalita` ta’ l-istatistika ta’ l-informazzjoni li għandna għad-dispożizzjoni tagħna għad m’hijiex daqshekk komprensiva u ideali li l-kunsill jista’ speċjalment jieħu deċiżjoni li hija forward looking għaliex peress li t-transmission mechanism idum ma jaħdem inti trid tipprova tantiċipa.  L-Amerika jgħidu li għandhom mekkaniżmu soffistikat ħafna fejn il-messaġġ jgħaddi iktar malajr, jaħsbu li l-effett ta’ deċiżjoni li tnaqqas ir-rati tibda tinħass minn disa’ xhur u anke sena wara.  Aħna hawn Malta għad m’għandniex biżżejjed feedback fuq dan il-mekkaniżmu tagħna, għadna ma nafux biżżejjed u għadna wkoll qed niżviluppaw it-teknika ta’ kif tittieħed id-deċiżjoni.  Kellna opportunita` li nġibu nies minn banek ċentrali oħra biex jassistu għal meetings tagħna u tawna anke pariri.  Qed nippruvaw naturalment intejbu dan il-proċess pero` l-kunsill ħass li fiċ-ċirkostanzi tal-lum għad m’huwiex għaqli li l-Bank Ċentrali jippublika l-minuti tal-meetings.  Wara kollox dan ma jsirx fil-pajjiżi kollha; hemm min jippubblikahom wara tliet ġimgħat jew wara xahar biex l-affarijiet ikunu kkalmaw, jiġifieri hemm ħafna argumenti favur u kontra.  

  Raġuni oħra li ħa in konsiderazzjoni l-kunsill kien il-fatt li min-naħa tal-media tagħna għad m’għandniex biżżejjed tagħrif dwar  kif jaħdmu dawn l-affarijiet u allura r-reazzjonijiet u l-interpretazzjoni ta’ dawn id-deċiżjonijiet kultant ma jkunux f’waqthom u jekk jiġu miżinterpretati jistgħu jagħmlu reazzjoni ħażina fuq l-opinjoni pubblika u fuq l-imġiba ta’ l-investitur, ħaġa li hija perikoluża ħafna.  Għalhekk il-kunsill ħass li għalissa m’għandux jippubblika l-minuti tal-laqgħat tiegħu. Li għamilna kien li meta ħadna deċiżjoni u biddilna r-rata aħna ħriġna stqarrija għall-istampa fejn spjegajna tajjeb ir-raġunijiet li wassluna biex ħadna d-deċiżjoni li ħadna.   Naħseb li s-sitwazzjoni għalissa qiegħda kif spjegajtilkom illum.

  THE CHAIRMAN:  L-Onor. Hyzler.

  ONOR. GEORGE HYZLER:  Kien hemm xi dibattitu intern dwar s-suġġeriment ta’ l-Onor. Brincat voldieri dwar jekk għandux jiġi reġistrat u ppubbikat il-mod kif jivvutaw il-membri?

  IS-SUR MICHAEL C. BONELLO:  Konna ddiskutejna jekk għandhomx jiġu ppubblikati l-minuti jew għandux joħroġ statement kull darba li jiltaqa’ l-kunsill u s’issa għad ma kienx hemm unanimita` fuqha. 

  ONOR. GEORGE HYZLER:  Imma l-istatement ikun jirrifletti d-deċiżjoni filwaqt li jekk fhimt tajjeb lill-Onor. Brincat huwa qed jgħid li għandu jiġi reġistrat il-mod ta’ kif jivvutaw il-membri tal-kunsill.

  THE CHAIRMAN:  Jien napprezza dak li qal il-Gvernatur.  Din m’hijiex xi prassi li qiegħda fil-banek ċentrali kollha jiġifieri that point is given.  Jien staqsejt biss jekk il-Bank Ċentrali Malti – u fil-fatt din id-domanda diġa` weġibha l-Gvernatur – kienx qed jaħseb li jevolvi l-proċeduri tiegħu f’din id-direzzjoni.

  IS-SUR MICHAEL C. BONELLO:  Jien naħseb li ‘l quddiem ikun deżiderabbli li jsir dan.  Fil-fatt l-aħħar darba li kont hawnhekk kont spjegajt li fil-kuntest tat-tibdil fl-istatut tal-bank - nispera li dalwaqt jiġu quddiemkom fil-Parlament l-emendi dwar l-Att dwar il-Bank Ċentrali - hemm provediment li se jitlob lill-gvernatur tal-Bank Ċentrali jidher darbtejn fis-sena quddiem xi kumitat tal-Parlament biex jispjega l-monetary policies tal-Bank Ċentrali.  Dak again huwa another effort in transparency biex ir-rappreżentanti tal-poplu jkunu jafu r-raġunijiet għaliex il-Bank Ċentrali qed jagħmel dak li jagħmel f’dik li hija politika monetarja.  Jiġifieri għalkemm ma ddeċidejniex fuq pubblikazzjoni ta’ minuti, permezz ta’ dawn iż-żewġ interventi f’sena li se jkun hawn eventwalment malli tgħaddi din il-liġi, il-Parlament se jkun infurmat aktar fuq deċiżjonijiet.

  THE CHAIRMAN:  Se naġġorna l-laqgħa għal ftit minuti minħabba li fil-Kamra hemm sejħa għal quorum.

Fit-8:15 p.m. il-laqgħa sospiża u rriżumiet ħames minuti wara.
  THE CHAIRMAN:  Nistgħu nkomplu.  Is-Sur Bonello.

  IS-SUR MICHAEL C. BONELLO:  Kont qed ngħid li dak li jiġri huwa li l-kunsill  tal-politika monetarja jiltaqa’ darba kull xahar, normalment fl-aħħar ġranet tax-xahar u minn xi erba’ jew ħamest ijiem qabel ikollna dak li nsejħulu l-monetary policy briefing fejn issir laqgħa bejn l-uffiċjali għolja tal-bank – normalment inkunu xi 13 – u ssir preżentazzjoni ta’ l-aħħar informazzjoni li jkollna f’idejna minn partijiet differenti tal-bank fuq riżervi, fuq is-suq tal-flus, fuq is-suq tal-kapitali, l-ekonomija u l-balance of payments.  Jiġifieri kemm jista’ jkun nagħmlu review ta’ l-aħħar informazzjoni li għandna u naraw anke dak li jkun qed jiġri barra mill-pajjiż.  Għaliex kif spjegajt, is-sistema u l-politika monetarja tagħna hija suġġetta ħafna għal dak li jkun qed jiġri barra u għalhekk aħna nagħmlu din id-diskussjoni imbagħad nippruvaw niġbdu ftit ta’ truf – f’din il-laqgħa nkunu uffiċjali tal-bank biss – u nippruvaw naraw jekk hemmx sens ta’ direzzjoni ta’ kif qed inħossu ‘l fejn sejrin.  

  Biex nagħtikom eżempju, f’din l-aħħar briefing li kellna li saret tlett ijiem qabel ma ltaqa’ l-kunsill aħna rajna li fl-isfond ta’ dak li kien qed jiġri fl-ekonomija globali fejn ir-rata ta’ l-espansjoni pjuttost kienet qed tiddgħajjef u anke għaliex konna qed inħarsu ‘l quddiem fejn konna qed naraw li probabbilment r-rata tat-tkabbir ekonomiku ġo Malta din is-sena x’aktarx ikun iktar baxx minn dak tas-sena l-oħra f’dan il-kuntest inċert li hawn, probabbilment mill-punto di vista tal-politika monetarja jista’ jkun hemm atteġġjament iktar laxk, easier monetary conditions, u fil-fatt ikkonkludejna li forsi konna deħlin f’perijodu fejn ikun opportun li nikkunsidraw li nbaxxu r-rati ta’ l-imgħax.  Dan kien is-sentiment li ħareġ minn din il-laqgħa interna tal-bank, pero` imbagħad jerġa’ jibda l-proċess mill-bidu fil-kunsill. 

  Il-kunsill huwa kompost mid-diretturi tal-bank li ma jkunux preżenti l-ewwel darba, minni, mis-Sur Pullicino u minn tliet uffiċjali għolja tal-bank inkarigati mir-riċerka tal-financial markets u mir-regolazzjoni u s-superviżjoni tal-banek.  Qabel ma jibda jiddiskuti l-kunsill naturalment irid isir dak il-proċess li jkun sar id-darba ta’ qabel fejn ikun hemm it-tekniċi tal-bank kollha preżenti u nagħmlu presentation.  Dan iż-żmien sirna nużaw power point presentation li żviluppajna aħna supported b’ħafna tabelli u wieħed wara l-ieħor dawn l-uffiċjali jagħmlu l-preżentazzjonijiet biex again nieħdu sensazzjoni ta’ l-aħħar żviluppi u x’qed jiġri għaliex ġieli jkun hemm affarijiet li ġraw fl-aħħar minuti u nkunu rridu ndaħħluhom fil-kalkoli tagħna.  

  Wara li ssir il-preżentazzjoni u jsiru l-mistoqsijiet, in-nies tekniċi tal-bank u l-ekonomisti jirtiraw u jibqa’ l-kunsill waħdu u jkompli d-diskussjoni tiegħu biex jipprova again jasal għal xi deċiżjoni.  L-aħħar darba d-diskussjoni tawlet u fil-fatt kellna proċess ta’ xi ħames sigħat; tliet sigħat u nofs jew erba’ huwa normali pero` din id-darba peress li kellna ħafna affarijiet u ndikazzjonijiet li kien hemm forsi xi mumenti li wieħed jieħu deċiżjoni allura kellna nidħlu aktar fil-fond u niżnu iktar l-options li kellna f’idejna.  Fi tmiem il-laqgħa, wara li tkun ittieħdet id-deċiżjoni, isir l-istatement li again jiġi maqbul u jiġi released lill-media u jiġi nfurmat ukoll il-Ministeru tal-Finanzi għaliex sa dak il-punt ovvjament ma jkunx involut u allura ma jkunx infurmat.  Dak huwa l-proċess li jsir kull xahar.

  THE CHAIRMAN:  L-Onor. Mangion.

  ONOR. CHARLES MANGION:  Il-bank għamel xi kalkoli dwar l-effett tat-tnaqqis fir-rati ta’ l-imgħax fuq it-tkabbir ekonomiku?  

  IS-SUR MICHAEL C. BONELLO:  As such m’għamilx u huwa diffiċli ħafna biex jagħmlu.  L-ewwelnett irridu nifhmu li kif spjegajt, qabel ma jsir il-meeting tal-kunsill ma tistax tantiċipa.  Jien għedtilkom x’kienu l-konklużjonijiet tal-briefing.  At that point naħseb li ħadd ma immaġina li definitely se jkun hemm deċiżjoni. Kellna diskussjoni bejnietna fejn kellna s-sensazzjoni li there was a window of opportunity qed tinfetaħ li setgħet iddum probabbilment anke sa l-aħħar tas-sena, jiġifieri ma stajniex dak il-ħin ngħidu meta se tittieħed id-deċiżjoni.  

  Għandna niftakru wkoll li hemm strumenti oħra għad-dispożizzjoni tal-kunsill.  Ir-rata ta’ l-imgħax hija l-istrument ewlieni tal-politika monetarja pero` m’hijiex l-uniku wieħed.  It-tieni nett, meta jkun hemm tnaqqis ta’ 25 basis points, l-effett huwa iktar psikoloġiku, huwa messaġġ lis-swieq.  Per eżempju, mill-business perception survey tagħna nafu li the cost of money huwa fattur minimu fil-cost structure tad-ditti tagħna.  Jiġifieri meta inti lill-industrija tal-manifattura naqqastilha l-overdraft by 25 basis points, din m’hijiex se traħħas il-prezz tal-prodott tagħha b’xi ammont kbir għaliex il-cost structure ta’ l-industrija Maltija huwa determinat fuq is-suq tax-xogħol li huwa l-cost of labour.  

  Il-fattur l-ieħor li trid tikkonsidra huwa li we are price takers;  aħna nbigħu bil-prezz li jipprevali fuq is-swieq tad-dinja jiġifieri we have to meet  the market li qed joffru l-kompetituri tagħna iktar u iktar illum.  Terġa’ l-ekonomija tagħna tiddependi ħafna fuq is-swieq ta’ barra.  Per eżempju, l-Ingilterra in the 1960s għamlu perijodu fejn kellhom dak li sejħulu fine tuning, mingħalihom li permezz tal-politika monetarja se jinfluwenzaw id-domanda interna pero` lanqas hemmhekk ma tat riżultati tajbin.  Jiġifieri aħna ma kellna l-ebda ambizzjoni jew ħsieb li dan it-tnaqqis ċkejken fir-rati ta’ l-imgħax se jirriżulta f’xi bidla mmarkata fl-attivita` ekonomika għaliex kif għedna aħna nafu li l-cost structure ta’ l-industrijalist as such m’hijiex tali li se tbiddillu l-affarijiet ħafna.   Allura huwa diffiċli ħafna, anke fil-mudell li għandna aħna, li toħroġ b’xi riżultat sinifikattiv.  Ir-rata ta’ l-imgħax hija biss waħda minn ħafna variables oħra, jiġifieri probabbilment kieku tgħid tnaqqas bi 2% jew bi 3% kieku forsi jibda jagħtik xi riżultat daqsxejn iktar statistically significant pero` at that level it was a signal of the way we were thinking about the level of rates u anke għaliex ridna nieħdu din l-opportunita` qabel ma jibdew jogħlew ir-rati ta’ l-imgħax barra, kif eventwalment se jagħmlu, għaliex kieku ma ġarax dak li ġara l-ġimgħa l-oħra fl-Amerika ċ-chances kienu li sa Diċembru the downward trend would have bottomed out in interest rates and they would have started to go up again.  

  Aħna ma ridniex lanqas nippenalizzaw l-ekonomija Maltija b’rata ta’ imgħax li nibdew nitilgħu minn bażi għolja rrispettivament ma’ ħaddieħor.  Din kienet l-opportunita` biex ninżlu ftit.  (Interruzzjonijiet)  Iva, għaliex meta jibdew telgħin, aktar trid issegwihom minn meta jkunu neżlin għaliex meta huma neżlin għandek il-konsiderazzjonijiet domestiċi tiegħek li kif għedna jieħdu importanza kbira minħabba din il-biċċa tal-premium li trid toqgħod attent pero` meta jibdew telgħin barra iktar u iktar trid toqgħod attent għaliex hemmhekk iċ-chances huma li inti tibqa’ warajhom ħafna u jekk l-ekonomija tiegħek f’għajnejn l-investitur ma tkunx attraenti, allura tkun qiegħed tirriskja ħafna li titlef riżervi.  Fil-fatt it is a balancing act.

  THE CHAIRMAN:  Aktar mistoqsijiet?  L-Onor. Cilia.

  ONOR. JOE CILIA:  Fir-rapport għas-sena 2000 f’dak li għandu x’jaqsam mal-bilanċ tal-pagamenti partikolarment fuq il-current account jidher li d-deficit fil-current account minn Lm49 miljun tela’ għal Lm226 miljun u fuq il-merchandise trade balance jidher li “it has widened by Lm42 million to Lm270 million”.  

  Sur Bonello, xtaqt nistaqsi jekk taħsibx li dan id-deficit huwa under control jew jekk hemmx iċ-ċans li dan jibqa’ jikber.  Xtaqtek tgħidilna wkoll jekk fid-dawl tal-proġetti kapitali li hemm maħsubin fejn l-importazzjoni mistennija li tikber, dan huwiex se jkollu effett fuq il-merchandise trade balance bil-mod li jkompli jikber id-deficit.

  THE CHAIRMAN:  Is-Sur Bonello.

  IS-SUR MICHAEL C. BONELLO:  L-ewwelnett wieħed irid jirrikonxxi l-fatt li l-fiżjonomija ta’ l-ekonomija Maltija hija dik li hi.  Aħna pajjiż bla riżorsi, nimpurtaw il-bżonnijiet tagħna kollha, kemm biex ngħixu kuljum kif ukoll biex ninvestu u minħabba f’hekk il-bilanċ tal-pagamenti jirrifletti appuntu l-andament ta’ kemm aħna kapaċi nżidu xi valur ma’ dak li nimpurtaw biex imbagħad meta nesportawh ikollna differenza li tippermettilna nixtru l-affarijiet u l-bżonnijiet tagħna.  Jiġifieri rridu u ma rridux dik hija l-karatteristika ewlenija ta’ l-ekonomija Maltija u din tnaqqsilna ħafna mill-policy options u t-tip ta’ strutturi ekonomiċi li jista’ jkollna fil-pajjiż.  Sfortunatament dik hija r-realta` speċjalment f’dinja li hija globalizzata u fejn il-liberalizzazzjoni llum qed tneħħi l-barrieri kollha u kulħadd huwa miftuħ u suġġett għall-kompetizzjoni.  

  Allura l-bilanċ tal-pagamenti tagħna jgħidilna appuntu kif sejrin.  Naturalment imbagħad trid tifred il-figuri biex tifhem aħjar xi jkun qed jiġri.  L-aħħar darba li kont qiegħed quddiem dan il-Kumitat kont spjegajt kif waqgħu r-riżervi tal-Bank Ċentrali s-sena l-oħra u naturalment dik kienet riflessjoni - it all comes out in the wash  - ta’ x’kien qed jiġri.  Issa s-sena l-oħra kellna fatturi speċjali li wasslu għal dik il-qabża kbira fil-current account deficit;  kellna investiment kbir ta’ Lm70 miljun biss biss f’settur wieħed ta’ l-elettronika, makkinarju u apparat ġdid li kieku l-ekonomija dinjija ma ġralhiex li ġralha issa, dik il-kapaċita` żejda kienet maħsuba li se tirrispondi għal domanda li kienu qed jipprevedu f’dak is-settur.  Allura dak huwa investiment li per se m’huwiex xi ħaġa ħażina. 

  Kellna wkoll il-prezz taż-żejt li s-sena l-oħra għola u għalhekk tħallsu Lm22 miljun iktar mis-sena ta’ qabel. Dawk huma fatturi li ma kellniex kontroll fuqhom imbagħad kellna wkoll il-fatt li barra li l-importazzjoni telgħet ħafna fil-current account kellek ukoll fl-investment income account il-fatt stess li hawn Malta għandna investiment kbir barrani bħalma huwa tas-settur ta’ l-elettronika.  Huwa a fact of life għalina l-Maltin li aktar ma jirnexxielna nattiraw investiment minn barra, aktar irridu naċċettaw il-fatt li se jkun hemm remittance of profits barra l-pajjiż.  Pero` again f’dan il-każ there was a mitigating factor għaliex dawn is-sena l-oħra għamlu profitti kbar ta’ madwar Lm65 miljun pero` reġgħu investewhom fil-pajjiż u allura fil-current account tarah bħala ħruġ.  Jiġifieri għalkemm il-Lm226 miljun jidher kbir,  dak huwa biss il-parti ta’ fuq.  Meta inti tħares lejn il-parti t’isfel fil-kont kapitali tara li dak il-ħruġ reġa’ daħal bħala investiment għaliex reġgħu nvestewh fil-plant u anke kien hemm injection ta’ kapital ġdid fid-ditta.  Jiġifieri dawn huma fatturi speċjali li jridu jitwarrbu fl-analisi. 

  Imbagħad trid tibqa’ xorta tħares lejn x’jibqa’ u meta tħares lejn x’jibqa’ ssib li s-sena l-oħra xorta kien hemm tiżavvanz – mhux qawwi ħafna – fil-kont kurrenti.  Din naturalment hija ħaġa li wieħed irid joqgħod attent ħafna għaliha.  Aħna m’aħniex xi pajjiż li l-munita tagħna hija mfittxija bħad-dollaru Amerikan. L-Amerikani can run current account deficits almost of any size up till very recently għaliex in-nies fid-dinja kienu kuntenti li jinvestu f’dollar assets tal-gvern Amerikan u allura għandhom id-deficit tagħhom dejjem iffinanzjat.  Aħna m’aħniex fl-istess sitwazzjoni;  aħna rridu nkopru d-deficit aħna stess.  Issa li ġara s-sena l-oħra kien li ma kellniex biżżejjed dħul ta’ foreign exchange biex ikopri għal dak li ħareġ u għalhekk waqgħu r-riżervi tal-Bank Ċentrali. Jekk inti ma tiffinanzjahx b’kapital ġdid minn barra, tispiċċa toħroġ minn ġewwa kif jgħid il-Malti.  U dak li għamel il-pajjiż is-sena l-oħra.  U kien hemm fattur speċjali ieħor anke hemmhekk.  

  Ma ninsewx li kien hemm Lm46 miljun minnu li kien investiment tal-Maltin barra li allura again m’humiex flus mormija minfuqin fuq oġġetti ta’ konsum imma huma investimenti li xi darba se jagħtu xi forma ta’ qligħ li again allura m’hijiex xi ħaġa ħażina.  Barra minn hekk kien hemm il-fatt ukoll li għalkemm ir-riżervi tal-Bank Ċentrali niżlu, tas-sistema tal-banek żdiedu u allura bħala pajjiż, is-sena l-oħra tlifna Lm26 miljun mhux  Lm69 miljun għaliex kienu qegħdin iżommu iktar il-banek.  Il-banek għandhom allowance ta’ kemm jistgħu jżommu u ddeċidew li jżommu tant.  

  Qed ngħid dan biex inqiegħdu s-sitwazzjoni fil-perspettiva korretta tagħha, pero` għall-policy makers Maltin il-current account għandu jkun dejjem il-barometru.  Aħna rridu nfittxu li kemm jista’ jkun naqilgħu iktar minn barra milli nonfqu.  Qatt m’aħna se nġibuh livell pero` jrid ikun within manageable limits.  Ġeneralment, fil-litteratura ekonomika u fil-prattika wkoll, meta pajjiż ikollu current account deficit li jiżboq l-4% jew il-5% tal-GDP jibdew jaraw x’se jagħmlu.  Is-sena l-oħra tagħna tela’ għal madwar Lm14% pero` kien hemm dawn il-fatturi kollha u din is-sena bħalissa probabbli qegħdin qrib is-6% jiġifieri qed noqorbu iktar lejn livell aċċettabbli.  Pero` xorta jibqa’ l-fatt - u fl-istqarrija li ħareġ il-kunsill għamilha ċara - li irridu nibqgħu attenti “and regard  the future prospects for the Maltese economy.  The council reiterates the importance of further consolidation of the fiscal sector and of structural reform to safeguard the economy’s long term competitiveness”.  Dan għaliex hija ħaġa ċara li l-produttivita` fil-pajjiż m’hijiex qed togħla biżżejjed bħala average.  Is-settur privat u s-settur ta’ l-esportazzjoni qed jirrispondu ħafna u hemm flessibbilta` iktar għaliex iħossu l-pressjoni għaliex kif għedna l-prezzijiet huma mposti minn barra u allura huma iktar konxji, pero` fil-kumplament ta’ l-ekonomija sfortunatament hemm qisha attitudni li l-kwalita` tal-ħajja li qegħdin ingawdu nistgħu b’xi mod mirakoluż nibqgħu ngawduha mingħajr ma nagħmlu sforz akbar.  U din fid-dinja tal-lum hija ħaġa ftit perikoluża iktar u iktar meta jiġri kif qed jiġri issa li qed ibassru li l-espansjoni ekonomika se tonqos u min jgħix fuq l-esportazzjoni bħalna se jkollu jara x’jagħmel biex ikun iktar effiċjenti.  Min ma jirnexxilux se jitlef is-swieq.  Għadni kif qrajt x’imkien li l-esportazzjoni ta’ Singapore fix-xahar ta’ Awissu naqset b’madwar 30% fuq is-sena l-oħra u dawn mill-ewwel se jaraw kif jagħmlu biex jirribattu dan l-iżvilupp.  

  Jiġifieri  l-current account definitely huwa xi ħaġa li rridu nħarsu lejh u jekk inħarsu ‘l quddiem din is-sena naraw li qed jitjieb xi ftit.  Ħaġa interessanti li rajna din is-sena kienet li naqsu l-importazzjoni u l-esportazzjoni, l-importazzjoni iktar mill-esportazzjoni għaliex probabbilment kien hemm xi running down stocks.  Sinjal konfortanti wkoll huwa l-fatt li għadni kif smajt il-lejla fejn xi figuri li ħarġu tat-tieni quarter fuq is-settur tal-manifattura juru li għalkemm l-esportazzjoni naqset, la l-impjiegi fis-settur tal-manifattura ma rriflettew dik il-waqgħa u lanqas il-pagi għaliex il-wage bill globali pjuttost żdied fil-manifattura.  Dan jista’ jfisser ħafna affarijiet u wieħed irid anke jara kemm jista’ jiflaħ ikompli jġorr dan il-piż pero` ħdejn pajjiżi oħra s’issa fortunatament - forsi minħabba ċ-ċokon tagħna u forsi minħabba l-market niche li għandna ta’ ċerti affarijiet - il-livell ta’ impjiegi tagħna għadu ma bediex iħoss dan it-tnaqqis fid-domanda esterna li qed iħossu ħafna pajjiżi.  F’dawn l-aħħar ġimgħat rajna eluf u eluf ta’ ħaddiema jitilfu l-jobs fis-setturi kollha; finanzjarji, manifattura u insurances pero` s’issa għad ma rajniex l-istess ħaġa hawnhekk.  Pero` kif għedna, għall-policy makers il-current account fil-kas tagħna għandu verament jagħti sinjal għall-politika ta’ tiswija.

  THE CHAIRMAN:  L-Onor. Mangion.

  ONOR. CHARLES MANGION:  Nirringrazzja lill-Gvernatur ta’ l-espożizzjoni interessanti ħafna.  Fl-aħħar tad-diskors tiegħu  huwa qal li għal dak li huwa export orientated manufacturing sector l-impatt ta’ barra jirreaġixxi iktar malajr għalih.  Jiġifieri effettivament il-problema tal-kompetittivita` qiegħda fil-qasam tas-servizzi u l-oqsma l-oħra.  Hemmhekk forsi hija l-ikbar weakness ta’ l-ekonomija tagħna u allura dan ifisser li jrid isir kull sforz, anke bħala policy, biex wieħed isaħħaħ l-effiċjenza u anke jara kif jindirizza ċerti induced costs ħalli jnaqqashom. X’rakkmandazzjonijiet ġenerali jista’ jagħmel il-Bank Ċentrali biex jindirizza din ir-realta`?

  IS-SUR MICHAEL C. BONELLO:  L-ewwelnett irridu nifhmu li r-remit tal-Bank Ċentrali hija waħda preċiża ħafna u limitata.  L-istrument li għandna aħna huwa l-politika monetarja u aħna ma nistgħux nagħmlu wisq biex ninfluwenzaw l-andament ġenerali ta’ l-ekonomija, pero` naturalment biex aħna naslu għal dik id-deċiżjoni rridu nippruvaw nifhmu sew x’qed jiġri fl-ekonomija.  Minn żmien għall-ieħor dan nagħmluh pubblikament anke fil-kuntest tal-Kunsill Malti għall-Iżvilupp Ekonomiku u Soċjali u frankament ma tridx tkun xi għaref partikolari biex tasal għall-konklużjonijiet li huma evidenti fil-każ tagħna.  Is-settur privat – dan qaluh ukoll l-IMF  fir-rapport tagħhom – export oriented huwa flessibbli u jirrispondi, pero` fil-bqija ta’ l-ekonomija hemm ħafna riġiditajiet strutturali li għadna qed inġorruhom;  għad hemm ħafna overmanning f’ħafna attivitajiet, għad hemm prattiċi ta’ xogħol li llum huma antikwati u jgħollu l-prezz.  Per eżempju, kulħadd isemmi l-kwestjoni ta’ l-inland freight.  

  Jien xbajt niltaqa’ ma’ industrijalisti li jagħtuni eżempji ċifrati u jistaqsu kif jista’ jkun li biex iġġib container minn Singapore għal Malta jqumlek tant, imbagħad biex itellgħu mix-xatt għal ġol-fabbrika jqumlek kważi l-istess.  Din jismagħha kulħadd pero` għadha ma ġietx indirizzata biċċa biċċa billi wieħed isegwi t-triq mill-moll ħalli nippruvaw nifhmu għaliex u kif wieħed jista’ jirranġaha.  Jien naħseb li soluzzjoni in the long run fejn ħadd ma jbati wisq minnha jrid ikun hemm f’pajjiż ċivilizzat li jifhem li ultimately jekk dan ma jsirx se noqtlu lil min jipproduċi.  Dawn m’humiex garantiti li jibqgħu hawn Malta jekk ma jagħmlux qligħ.  Dawn huma affarijiet li fl-istatement ta’ din is-sena tkellimt fuqhom.  

  Tkellimt ukoll fuq l-ispejjeż li għandna żejda, kemm is-settur pubbliku huwa ta’ piż fuq il-pajjiż, kemm għandna nuqqas ta’ skills u skills mismatch.  Kieku kien hemm bilanċ aħjar ta’ użu ta’ riżorsi inqas fis-settur pubbliku u iktar nies li qed jiġu trained forsi kien ikollna iktar min jinvesti.  Jekk wieħed iħares lejn l-aħħar żewġ paragrafi ta’ l-istatement tiegħi fir-rapport annwali għas-sena 2000, f’paġni 14 u 15 isib li hemm proprju dawn il-kelmiet: 

“Looking further ahead, however, it should be clear that while prudent fiscal and monetary policies do help u foster conditions conducive to economic expansion, growth and prosperity ultimately depend on how well the economy’s productive base works.  In Malta’s case, therefore, macroeconomic policy must be complemented by appropriate microeconomic reforms.  That is not an easy task given the complex origins of the problem.  It arises from an inevitable clash between rising expectations and limited resource availabilities, compounded by the persistence of outdated and inefficient structures on work practices, and adverse demographic trends.  The domestic political environment further complicates the search for an effective, lasting solution.  With the econonomy’s competitivness increasingly under threat, such a solution must be found.  We have to extend the restructuring process across a broader front.”.  

Dan sar f’pajjiżi oħra u fil-fatt jien kont semmejt il-każ ta’ l-Olanda u kif dawn irnexxilhom fis-snin tmenin joħorġu minn sitwazzjoni agħar minn tagħna at the time billi l-partijiet soċjali ingħaqdu kollha flimkien.  Imbagħad għedna wkoll li: 

“considerable long-term benefits could likewise accrue to the Maltese economy if a common effort were made to devise ways how to relate the provision of welfare payments and free medical, social and tertiary education services more closely to needs” 

- jien ngħid li we have to discuss this issue whether we like it or not.  The concept of need is a relative concept and it has to be redifined and tailored to our possibilities – 

“to create a smaller more professional and accountable public service and to introduce greater competition into monopoly situations particularly in key economic sectors” 

bħal dawk li semmejna tat-trasport intern.

Qed ngħid dan kollu biex nuri li aħna kontribut nagħmlu u nitkellmu b’mod kemm jista’ jkun miżurat u nippruvaw inressqu lill-partijiet flimkien għaliex wara kollox is-soluzzjoni ma tistax tinstab  minn attur wieħed fil-pajjiż, almenu żgur mhux f’pajjiż bħal tagħna bis-sistemi tagħna.  Jien jidhrili li l-Kunsill Malti għall-Iżvilupp Ekonomiku u Soċjali jista’ jkun il-forum pero` it has to be away from the public eye.  Jien jidhirli li qiegħed wisq in the public eye  fejn kull darba li jiltaqa’ jrid ikun hemm il-ġurnalisti kollha jintervistaw lil kulħadd.  Dak huwa proċess li għandu jsir minn wara l-kwinti bil-mod il-mod u l-kunfidenza naħseb li tinbena wara l-kwinti.  Dik hija l-opinjoni modesta tiegħi.

  THE CHAIRMAN:  Xtaqt nagħmel domanda ta’ l-aħħar.  Meta l-Bank Ċentrali jkun qed jeżamina jew jifli l-qagħda finanzjarja tal-gvern tal-ġurnata u anke jkun qed ifassal il-monetary policy tiegħu, il-bank jingħata tagħrif min-naħa tat-Teżor dwar l-użu li jkun qed isir mit-treasury clearance fund u fondi oħra mhux inklużI fil-fond konsolidat?

  IS-SUR MICHAEL C. BONELLO:  Aħna jkollna informazzjoni globali;  ma tantx ikollna informazzjoni disegregata.  Jekk il-Kumitat jippermettili forsi nistaqsi lis-Sur Demarco jispjega ftit aktar.

  THE CHAIRMAN:  Is-Sur Demarco.

  IS-SUR ALFRED DEMARCO  (Deputy General Manager Economic Division):  Bħala l-pożizzjoni globali llum tista’ tgħid li qed nagħmlu kuntatti diretti mat-Teżor u nkunu nafu s-sitwazzjoni kollha bħala bilanċ imma din hija xi ħaġa riċenti ħafna.  Fil-fatt qed nagħmlu link bejn l-uffiċċju tagħna fejn naraw x’inhu għaddej fil-markets u anke x’qed jiġri fil-konsolidat u anke fuq it-treasury clearance fund.  Ovvjament qegħdin nagħmluha wkoll għaliex meta dawn l-organizzazzjonijiet internazzjonali jistaqsuna, irridu ngħidulhom.  Illum kemm l-IMF kif ukoll il-European Union għandhom sistema ta’ consolidation jiġifieri definitions ta’ x’għandu jidħol u ma jidħolx fil-government accounts.   

  Il-funds li qegħdin hemmhekk suppost kienu on loan on a temporary basis jiġifieri subject to being repaid u allura ċerti affarijiet jibqgħu hemmhekk għal żmien indefinit sa ċertu punt. Li qed jiġri wkoll huwa li meta l-gvern kellu jagħti lill-European Union rendikont tas-sitwazzjoni fil-government deficit, il-classifications kellhom ikunu standard mal-pajjiżi kollha.  Jiġifieri ċerti affarijiet li kienu qed jidħlu hemmhekk imbagħad ġew inklużi fil-pożizzjoni li tista’ tgħid above the line as well.  Jiġifieri meta taw il-pożizzjoni tal-government finance lill-European Union dawk inkludewhom ukoll.  Hemm imbagħad ċerti affarijiet li jistgħu jibqgħu below the line imma ħafna mill-affarijiet telgħu ‘l fuq speċjalment li għandhom x’jaqsmu mad-drydocks u direct subsidies oħra.  

  Bil-klassifikazzjoni kif inhuma għall-European Union fejn kull sena l-gvern irid jagħti rendikont ta’ x’qed jiġri hemmhekk u jagħmel projections, irid jinkludi affarijiet li qabel kienu below the line.  Fil-fatt aħna bħala Bank Ċentrali qegħdin f’kumitat mat-Teżor u man-National Office of Statistics fejn dawn kienu qed jaħdmu flimkien over the last year and a half biex iġibuhom kollha in line.  Jiġifieri dawn issa tista’ tgħid li huma kollha grouped u qegħdin b’sistema elettronika jiġifieri mid-dipartimenti jgħaddu l-figuri direttament u jiġu klassifikati skond il-European System of Accounts.

  THE CHAIRMAN:  Nirringrazzjak.  Hawn aktar mistoqsijiet?  Jidher li m’hawnx u għaldaqstant nistgħu ngħidu li eżawrixxejna d-diskussjoni fuq ir-rapporti tal-Bank Ċentrali għas-snin 1999 u 2000.  Nirringrazzja lill-Gvernatur u lill-uffiċjali tiegħu.  Kif diġa` għedt, fil-ġranet li ġejjin is-segretajra tal-Kumitat se tkun f’kuntatt ma’ l-uffiċċju tal-gvernatur biex insibu data konvenjenti għaż-żewġ naħat biex nilqgħu l-istedina ġentili li għamlilna l-istess Gvernatur.

Fit-8:55 p.m. il-Kumitat aġġorna.

